                     Каенсар мәчетендә ифтар мәҗелесе.

 Яңасала авыл җирлегенә кергән Каенсар авылы мәчетендә 8 июль көнне авыл җирлеге башлыгы А.И.Сафин һәм Яңасала авыл җирлегенең 6 округ депутаты Ф.Г.Хөснетдинов ифтар мәҗелесе үткәрделәр. 

Авыз ачу вакытыннан алдарак әби-бабайларыбыз мәчеткә  агылды. Зур  бер өстәл тутырып кәләпүшле бабайлар, ак яулыклы  әбиләр җыйналды. Күңелләр тулып китте. Аллага шөкер, авылыбызда  дингә битараф булмаган, безнең чакыруны да кабул итеп килгән күпме кеше  бар диеп уйлап куйдык. Авылыбызның  имам-хатыйбы Надир абый кунаклар җыелып бетүгә ифтар мәҗлесен башлап җибәрде, Коръән укыды, әрвахларга дога кылдылар.
Менә авыз ачу вакыты җитте, мәчет манарасыннан бөтен  авылга ишетелеп азан моңы яңгырады. Авыз ачтылар, әби-бабайлар, намаз укыгач, өстәл  артына  утырдылар. Өстәлгә кайнар аш, пешкән бәлешләр, кайнар чәй чыгардык. Сөйләшә-сөйләшә иркенләп ашап-эчеп утырдылар. Әби-бабайлар бик зур рәхмәтләр әйтеп, догалар кылып, өйләренә таралышты, без озатып калдык.
Мәҗлестә ярдәм иткән барча авылдаш хатын-кызларга бигерәктә Хасанова Рәмзия,Җәләева Нәзифә апа,Хәҗиәхмәтова Фәнияләргә олы   рәхмәтемне  җиткерәм. Киләчәктә дә  шулай бергә ярдәмләшеп яшәргә язсын.
                       Яңасала “Бердәм Россия”башлангыч оешмасы секретаре,

                                                      китапханәче Борханова Ф.А.

